
UVOD 

 

Razvojna agencija Žepče kroz Centar za investitore pruža svim potencijalnim ulagačima 

različite informacije o poslovanju i pogodnostima ulaganja u općinu Žepče. Jedna od 

aktivnosti Centra je i praćenje statistike vezane za vanjskotrgovinsku razmjenu i pojedinačne 

sektore gospodarstva. 

Prilikom analize i izrade ovog dokumenta, najviše podataka je korišteno iz službenih izvora - 

Vanjskotrgovinske komore Bosne i Hercegovine, Federalnog zavoda za statistiku Bosne i 

Hercegovine, te drugih službenih dokumenata RAŽ-a, Općine Žepče i ZE-Do Kantona.  

Razvojna agencija Žepče će ovu Informaciju o vanjskotrgovinskoj razmjeni prezentirati 

članovima Lokalnog ekonomskog foruma općine Žepče i OV Žepče u sklopu svojih redovnih 

izvještavanja.   

Razvojna agencija Žepče izradila je informaciju o vanjskotrgovinskoj razmjeni u općini Žepče 

za period 1.1.2017.-31.12.2017.  

Vanjskotrgovinska razmjena u BiH u 2017. godini1 

 

Bosna i Hercegovina je u 2017. godini ostvarila izvoz u vrijednosti 11.384.774.000 KM, što je 

više za 16,54 % u odnosu na 2016. godinu. U prošloj godini uvoz u Bosnu i Hercegovinu 

iznosio je 18.447.340.000 KM i veći je za 13,44%  u odnosu na prethodnu godinu.  

Ovakve promjene rezultirale su pokrivenošću uvoza izvozom od 61,71%, što je više za 2,73 

% u odnosu na pokrivenost iz 2016. godine. Ukupan obim vanjskotrgovinske razmjene je 

povećan za 14,61 % i njegova vrijednost je 29.832.114.000 KM. 

 

a. Najznačajnija tržišta 

 

Vanjskotrgovinski deficit u 2017. godini iznosio je 7.062.566.000 KM. Najznačajniji partner 

u vanjskotrgovinskoj razmjeni BiH je Europska unija. Od ukupnog godišnjeg izvoza, u EU 

plasiramo 70,4% naših proizvoda, a ukupno uvozimo iz zemalja EU 67,4 % proizvoda.  

Na tržište EU izvezeno je robe u vrijednosti  8.018.505.000 KM, što je za 15,6% više u 

odnosu na 2016. Uvoz je također povećan i iznosio je 12.439.010.000 KM (više za  8,5 % u 

odnosu na 2016. godinu). Pokrivenost uvoza izvozom sa zemljama EU iznosi 64,5%, a 

vanjskotrgovinski deficit iznosi  4.420.505.000 KM. Najznačajniji partner po obimu razmjene 

iz Europske unije je Hrvatska. U 2017. godini  u poređenju sa prethodnom godinom, došlo je 

do povećanja ukupnog izvoza proizvoda u Hrvatsku za 30,38 %, dok je uvoz povećan za 

16,18 %. Ukupan izvoz iz BiH prema Hrvatskoj iznosio je oko 1,32 milijarde KM, dok je iz 

Hrvatske na tržište BiH uvezeno robe u vrijednosti od 2,96 milijardi KM“2. 

 

Vanjskotrgovinska razmjena u općini Žepče za period 2013. – 2017. godine 

 

Sagledavajući stanje izvoza i uvoza u posljednjih 5 godina vidimo da postoje znatne oscilacije 

u kretanju uvoza i izvoza. Možemo zaključiti kako izvoz u 2017 godini raste u odnosu na 

2013 godinu kada je bio 39.417.894,70 KM vrijednosti izvezene robe, dok je vrijednost u 

2017 godini iznosila 66.538.000 KM izvezene vrijednosti. Uvoz robe u 2013. godini iznosio 

je 50.996.585,80 u odnosu na 2017 godinu gdje je vrijednost uvezene robe iznosila 

71.240.000 KM uvezene robe, no u odnosu na 2016 godinu smanjila se vrijednost uvezene i 

izvezene robe. Ovi parametri vrijednosti uvezene i izvezene robe općine Žepče nam ukazuju 

na to da se bilanca i uvoza i izvoza smanjila, te da se treba raditi u budućnosti, kako bi izvoz 

bio veći od uvoza.  

Na grafikonu su prikazani podaci uvoza i izvoza općine Žepče za period 2013-2017 godina. 

                                                           
1 Podaci preuzeti sa web stranice vanjskotrgovinske komore BiH 
2 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  1 – grafički prikaz vrijednosti uvoza i  izvoza roba u Općini Žepče u milijunima KM za period 2013. – 2017. 

godina 

 

Analiza vanjskotrgovinske razmjene općine Žepče u odnosu na Zeničko-dobojski 

kanton u 2017. godini 

 

Analizom vanjskotrgovinske razmjene Općine Žepče u odnosu na ZDK koja je predstavljena 

na Grafikon  1 – grafički prikaz vrijednosti uvoza i  izvoza roba u Općini Žepče u milijunima KM za 

period 2013. – 2017. godina, vidljivo je da je Općina Žepče na 6. mjestu po vrijednosti uvoza u 

ZDK.  

Prva po vrijednosti uvoza je Općina Visoko sa 603.071.000 KM vrijednosti uvezene robe dok 

je na posljednjem mjestu Općina Vareš sa 2.065.000 KM vrijednosti uvezene robe. 

Sagledavajući stanje od prethodne 2016.godine, tada je Općina Žepče bila na 5-tom mjestu3, 

te je pala za jedno mjesto po vrijednosti uvoza u ZDK, što se vidi u grafikonu ispod.  

 

                                                           
3 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  2 – Pregled vrijednosti uvoza Općina u  ZDK u 2017. godini 

 

Ako posmatramo udio uvoza Općine Žepče u ukupnom uvozu u ZDK, vidljivo je da se 

Općina Žepče nalazi na 6-tom mjestu ako gledamo skalu od najvećeg do najmanjeg. 

Procentualno bi to bilo da općina Žepče sudjeluje sa 3,6% u ukupnom uvozu ZDK u 2017 

godini, dok u odnosu na BiH, Općina Žepče sudjeluje sa 0,39% vrijednosti uvoza. Odnos je 

predstavljen na Grafikon  1 u ciframa ukupnog uvoza za segmente dijelova države koji su 

obrađeni4. 

 

 
 

Grafikon  3 – Vrijednost uvoza za  2017 godinu za  BiH, ZDK, i općini Žepče 

 

Ukupna izvezena vrijednost roba općine Žepče za 2017 godinu iznosi 66.538.000,00 KM. 

Ovim iznosom općina Žepče učestvuje sa 3,56% u ukupnom izvozu ZDK koji iznosi 

1.871.019,00 KM, što je opet gledajući stanje od najveće do najmanje sudjelovanja Općina u 

uvozu, a gledajući na ZDK, nalazi na 5-tom mjestu, što se jasno vidi i na slijedećim 

grafikonima. 

                                                           
4 Izvještaj vanjskotrgovinske komore o uvozu i izvozu za općinu Žepče za 2017 godinu 



 

Informacija  o vanjskotrgovinskoj razmjeni za  Općinu 

Žepče u 2017.godini 
 

 

 

7 
 

Sudjelovanje ZDK u ukupnoj izvezenoj vrijednosti od 1.871.019.000,00 KM u odnosu na BiH 

11.384.774.000,00 KM5 iznosi 16,4%. 

 

Grafikon  4 - Procentualno učešće Općine Žepče u ukupnom izvozu ZDK i BIH, i učešće ZDK u ukupnom 

izvozu BiH u 2017. godini 

 

Na slijedećem grafikonu ćemo vidjeti položaj svih 12 općina u ZDK u području 

vanjskotrgovinske razmjene te njihovo učešće i mjesto koje zauzimaju u 2017.godini, kao i 

graf  koji pokazuje procentualni omjer položaja općine Žepče u ukupnoj izvezenoj vrijednosti 

roba vanjskotrgovinske razmjene ZDK i BiH. 

 

Grafikon  5 – Ukupna vrijednost izvoza  Općina ZDK u 2017. godini 

                                                           
5 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  6–Sudjelovanje općine Žepče  u odnosu na ZDK i na BiH u ukupnoj izvezenoj vrijednosti roba 

vanjskotrgovinske razmjene BiH 

 

Vanjskotrgovinska razmjena općine Žepče u odnosu na Bosnu i Hercegovinu u 

2017. godini 

 

Bosna i Hercegovina je u 2017. godini ostvarila izvoz u vrijednosti jedanaest milijardi 

384.774 miliona KM (11.384.774.000 KM), što je više za 16,54% u odnosu na prethodnu 

godinu. U 2017 godini  uvoz u Bosnu i Hercegovinu iznosio je 18.447.340.000 KM i veći je 

za  13,44% u odnosu na 2016. godinu. Ovakve promjene rezultirale su pokrivenošću uvoza 

izvozom od 61,71%, što je više za 2,73 % u odnosu na pokrivenost iz 2016. godine.              

Ukupan obim vanjskotrgovinske razmjene je povećan za 14,61 % i njegova vrijednost je 

29.832.114.000 KM. 

 

Ako gledamo stanje općine Žepče koja je u 2016 godini ostvarila 82.042.202,00 KM uvoza i 

75.219.650,00 KM izvoza možemo zaključiti da je pokrivenost uvoza izvozom bila 91,70 % 

za 2016 godinu, a dok je 2017 godine općina Žepče ostvarila ukupnu vrijednost uvoza u 

iznosu od 71.240.000,00 i izvoza 66.538.000,00 KM , što možemo vidjeti na osnovu određene 

formule da je pokrivenost uvoza izvozom bila 93,40 %. 

 

Udio Općine Žepče u  ukupnom uvozu BiH za 2017 godinu iznosi 0,38 %, a dok za istu 2017 

godinu u ukupnom izvozu općina Žepče u odnosu na izvoz BiH učestvuje sa 0,58 %. 

 

Iz ovoga možemo zaključiti da je općina Žepče smanjila svoje učešće u ukupnom izvozu roba 

iz BiH, u odnosu na 2016 godinu gdje je općina Žepče učestvovala sa 0,50% u ukupnom 

uvozu u BiH, te sa 0,80 % ukupnog izvoza. 

Vanjskotrgovinski partneri općine Žepče u 2017. godini 

 

Ukoliko posmatramo ukupnu vanjskotrgovinsku razmjenu Općine Žepče sa zemljama Europe 

i svijeta, a koja je predstavljena na grafu, možemo zaključiti da je Općina Žepče ostvarila 

suficit u razmjeni sa Crnom Gorom, Hrvatskom, Francuskom, Italijom i Austrijom dok je u 

deficitu u razmjeni sa Njemačkom, Nizozemskom, Turskoj, Mađarskoj i Kinom. 

Sa Crnom Gorom je ostvaren najveći suficit, jer se iz Crne Gore se uvezla mala vrijednost, a 

izvezlo 17.583.117,00 KM, sa Italijom 109% i sa Austrijom 138 %. S druge strane imamo 

države s kojima je ostvaren deficitaran rezultat, pa je tako u razmjeni sa Njemačkom ostvaren 

deficit gdje je pokrivenost  uvoza izvozom  iznosila 64,3%, sa Nizozemskom je pokrivenost 

uvoza izvozom iznosila 19,2 % , sa Mađarskom ostvareni deficit pokrivenost uvoza izvozom 

bila je 10,4%, a vrijednost vanjskotrgovinske razmjene sa Turskom i Kinom karakterizira 

činjenica da se sa područja općine Žepče u ove države izvozi roba i to u vrijednosti od 

5.196.285,00 KM u Tursku i 2.722.726,00 KM u Kinu, a da u 2017. godini nije zabilježen 

uvoz roba i usluga iz ove dvije zemlje. 

 

 
 
 

Grafikon  7–Odnos vanjskotrgovinske razmjene  Općine Žepče sa drugim zemljama 

 

 

U 2017.godini općina Žepče izvozila je u 26 zemalja svijeta, od kojih ćemo mi izdvojiti TOP 

10, sa ostvarenim najvećim izvoznom vrijednosti, te iste zemlje predstaviti na grafikonu. 

 

 



 

Informacija  o vanjskotrgovinskoj razmjeni za  Općinu 

Žepče u 2017.godini 
 

 

 

10 
 

 
 

Grafikon  8 – Top 10 država u koje je Općina Žepče izvozila u 2017. godini 

 

Na prvom mjestu  je Crna Gora  sa ukupnom vrijednosti izvoza od 17.583.177,00 KM, slijedi 

Njemačka sa 13.596.927,00 KM6, dok se na posljednjem mjestu u top 10 država u koje je 

općina Žepče izvozila nalazi Srbija sa ukupnom vrijednosti izvoza 1.544.543,00 KM.  

Pored ovih 10 zemalja u koje je općina Žepče najviše izvozila tu su: Nizozemska, Norveška, 

Mađarska, Danska i Velika Britanija.  

 

 

 
 

Grafikon  9 – Top 10 država iz kojih je Općina Žepče uvozila u 2017. godini 

 

Ako pogledamo grafikon o uvozu roba koje je općina Žepče uvozila iz ovih 10 zemalja 

svijeta, vidimo da se na prvom  mjestu nalazi  Njemačka sa ukupnom vrijednosti uvezene 

                                                           
6 Izvještaj vanjskotrgovinske komore o uvozu i izvozu za općinu Žepče za 2017 godinu 

robe 21.136.375,00 KM, a na drugom  mjestu Nizozemska sa 5.632.153,00 KM ukupne 

vrijednosti uvezene robe, a na posljednjem mjestu top 10 država  je Srbija sa 2.550.452,00 

KM ukupno uvezene vrijednosti robe za općinu Žepče7. Pored ovih zemalja iz kojih je općina 

Žepče uvozila nalazi se i Švedska, Australija, Češka i Poljska.  

 

Najvažniji izvezeni i uvezeni proizvodi i robe općine Žepče 

 

U ovom poglavlju ćemo obraditi i grafikonima prikazat 10 najvažnijih proizvoda koje je 

općina Žepče uvozila i izvozila u 2017 godini. 

 

 

Red.br. Top 10 uvezenih roba Vrijednost u KM 

1. Vozila, osim željezničkih ili tramvajskih šinskih 10.531.735 

2. Nuklearni reaktori, kotlovi, mašine i mehanički uređaji 10.124.210 

3. Razni proizvodi od prostih metala 9.418.694 

4. Željezo i čelik 7.041.506 

5. Plastične mase i proizvodi od plastičnih masa 4.428.587 

6. Proizvodi od željeza  i čelika 4.091.755 

7. Električne mašine i oprema i njihovi dijelovi 3.125.483 

8. Vata, filc i netkani materijal; specijalna prediva 2.269.996 

9. Sirova krupna i sitna koža sa dlakom ili bez dlake 2.261.983 

10. Masnoće i ulja životinjskog i biljnog porijekla 1.743.369 

 
Tabela 1– Top 10 uvezenih roba u 2017. godini 

 

U top 5 proizvoda8 koji su se najviše uvozili u općini Žepče u 2017.godini su: vozila, osim 

željezničkih ili tramvajskih šinskih (10.531.735 KM), nuklearni reaktori, kotlovi, mašine i 

mehanički uređaji (10.124.210 KM), razni proizvodi od prostih metala (9.418.694 KM), 

željezo i čelik (7.041.506 KM) i plastične mase i proizvodi od plastičnih masa (4.428.587 

KM). 

 

Ukupan ostvaren iznos uvezenih top 10 roba općine Žepče iznosio je 55.037.318,00 KM.  

Na slijedećem grafikonu ćemo pokazati procentualno uvoz i sudjelovanje ovih  10 roba u 

ukupnom uvozu općine Žepče u 2017.godini. 

 

                                                           
7 Izvještaj vanjskotrgovinske komore o uvozu i izvozu za općinu Žepče za 2017 godinu 
8 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  10 – Top 10 uvezenih roba u Općinu Žepče u 2017. godini 

 

Top 10 proizvoda koji su izvezeni u 2017. godini 

 

U 2017 godini najviše se izvozilo proizvoda od željeza i čelika, drvo i proizvodi od drveta, a 

malo manje na 10-tom mjestu izvezeno je električnih mašina, opreme i njihovih dijelova, što 

je i prikazano u tabeli ispod vrijednosno i po nazivima roba9. 

Red.br. Top 10 izvezenih roba Vrijednost u KM 

1. Proizvodi od željeza i čelika 24.402.986 

2. Drvo i proizvodi od drveta; drveni ugljen 16.859.831 

3. Namještaj, posteljina, madraci, nosači madraca 9.013.275 

4. Odjeća i pribor za odjeću, osim pletenih kukičanih 3.569.265 

5. Nuklearni reaktori, kotlovi, mašine i mehanički uređaji 3.176.231 

6. Vozila, osim željezničkih ili tramvajskih šinskih  2.743.931 

7. Ostali gotovi proizvodi od tekstila; setovi 2.421.391 

8. Obuća, kamašne i slični proizvodi 1.164.015 

9. Aluminij i proizvodi od aluminija 904.160 

10. Električne mašine i oprema i njihovi dijelovi 443.671 

 

Tabela 2–Top 10 izvezenih roba u 2017.godini 

                                                           
9 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  11 – Top 10 izvezenih roba u 2017. 

Na prvom mjestu od Top 5 najviše izvezenih roba su proizvodi od željeza i čelika; drvo i 

proizvodi od drveta-drveni ugljen; namještaj, posteljina, madraci, nosači madraca; odjeća i 

pribor za odjeću, osim pletenih kukičanih i nuklearni reaktori, kotlovi, mašine i mehanički 

uređaji. 

 

 

Zastupljenost izvoza roba Općine Žepče po sektorima 

 

Prema podacima Vanjskotrgovinske komore BiH, u 2017 godini općina Žepče izvezla je  robe 

u vrijednosti od 66.538.000,00 KM10. 

 

 
 

Grafikon  12 – Izvoz po sektorima u 2017. 

                                                           
10 Izvještaj vanjskotrgovinske komore o uvozu i izvozu za općinu Žepče za 2017 godinu 

Nakon analize podataka vanjskotrgovinske komore BiH za uvoz i izvoz općine Žepče, najviše 

se izvozilo iz metalnog sektora 31.767.000,00 KM, zatim drvnog sektora 25.873.000,00 KM, 

tekstilnog sektora 7.578.000,00 KM11 i ostalih proizvoda iz drugih sektora 1.320.000,00 KM. 

Iz metalnog sektora najviše se izvozilo proizvoda od željeza i čelika, zatim iz drvnog sektora 

najviše se izvozilo drvo i proizvodi od drveta; drveni ugljen, a iz tekstilnog sektora imamo 

više proizvoda, kao što je odjeća i pribor za odjeću, osim pletenih kukičanih; ostali gotovi 

proizvodi od tekstila, setovi; obuća, kamašne i slični proizvodi. 

 

Izvoz roba iz metalnog, drvnog i tekstilnog sektora u top 3 zemlje 

 
 

Grafikon  13 – Izvoz roba iz metalnog sektora 

 

Ovaj grafikon nam pokazuje u koje 3 zemlje se najviše izvozilo kada se tiče metalni sektor, pa 

tako na 1 mjestu imamo Crnu Goru, gdje se  izvezlo 17.396.426,00 KM ukupne vrijednosti 

izvezene robe, zatim Sloveniju gdje je ukupna vrijednost izvezene robe metalnog sektora 

iznosila 5.453.232,00 KM i na 3 mjestu Hrvatska sa 1.852.806,00 KM. 

 

Pored ove tri zemlje, iz općine Žepče se izvozilo u Austriju, Češku, Njemačku i dr. Najviše se 

izvozilo proizvoda kao što su: proizvodi od željeza i čelika; nuklearni reaktori, kotlovi, 

mašine i mehanički uređaji ; aluminij i proizvodi od aluminija i dr. 

 

                                                           
11 Izvještaj vanjskotrgovinske komore o uvozu i izvozu za općinu Žepče za 2017 godinu 

Grafikon  14 – Izvoz roba iz drvnog sektora u 2017. godini 

Grafikon iznad pokazuje omjer u koje tri  zemlje se najviše izvozilo iz drvnog sektora. 

Na prvom  mjestu nalazi se Njemačka sa 9.416.085,00 KM ukupne vrijednosti izvezene robe 

iz drvnog sektora, zatim Francuska sa 4.715.024,00 KM i Hrvatska sa 4.480.783,00 KM 

ukupne vrijednosti izvezene robe iz drvnog sektora. 

Pored ovih zemalja, izvozilo se još i u Italiju, Austriju, Sloveniju, Nizozemsku i dr. 

Iz drvnog sektora su se uglavnom izvozili proizvodi od drvo i proizvodi od drveta, drveni 

ugljen i namještaj, posteljina, madraci, nosači madraca i dr.   

 

Iz tekstilnog sektora zastupljen je znatan učinak izvoza firmi iz općine Žepče, pa ćemo na 

slijedećem grafikonu pokazati u koje to tri zemlje se najviše izvozilo iz ovog sektora i koja je 

ukupna vrijednost zastupljenosti izvezene robe u KM. 

 

Najviše izvezenih proizvoda iz tekstilnog sektora bilo je: ostali gotovi proizvodi od tekstila, 

setovi; odjeća i pribor za odjeću, osim pletenih kukičanih; obuća, kamašne i slični proizvodi, 

dijelovi tih proizvoda i proizvodi od kože, sedlarski i sarački proizvodi i dr. 

 



 

Informacija  o vanjskotrgovinskoj razmjeni za  Općinu 

Žepče u 2017.godini 
 

 

 

16 
 

 
 

 
Grafikon  15 – Izvoz i sektora tekstilne industrije u 2017. godini 

Iz ovog grafikona možemo zaključiti da se na prvom  mjestu po ukupno izvezenoj vrijednosti 

roba iz tekstilnog sektora nalazi Njemačka sa 3.047.055,00KM, Švedska sa 1.901.742,00 KM 

i Austrija sa 1.169.518,00 KM ukupne vrijednosti izvezene robe iz tekstila. Pored ovih 

zemalja, izvoz roba iz tekstilnog sektora zastupljen je i u zemljama kao što su Hrvatska, 

Slovenija, Češka, Srbija i dr. 

ZAKLJUČAK 

 

Analizirajući stanje vanjskotrgovinske razmjene općine Žepče u 2017.godini te usporedbu 

vanjskotrgovinske bilanse općine Žepče i njeno sudjelovanje u izvozu i uvozu sveukupne 

vrijednosti izvezene i uvezene robe u BiH i ZDK,  možemo zaključiti da općina Žepče spada 

u red onih koji svojim učešćem pozitivno doprinose vanjskotrgovinskoj razmjeni i kantona i 

države BiH. 

 

Najzastupljeniji sektori izvoza i uvoza bili su drvo,metal i tekstil. Ova tri sektora zauzimaju 

najvažniju ulogu općine Žepče u učešćima vanjskotrgovinske razmjene BiH. Na prvom 

mjestu nalazi se metalni sektor, na drugom mjestu je drvni sektor, a ne manje vrijedan na 

trećem mjestu nalazi se tekstilni sektor, koji bi trebalo da u novije vrijeme poprima epitet 

najrazvijenijeg sektora, ne samo u općini nego i u regiji.  

 

Analizirajući dostupne podatke vidimo da je općina Žepče najviše izvozila na europsko tržište 

i tamo zauzela važno mjesto u plasiranju svojih proizvoda, i osigurala pozitivan bilans stanja i 

uspjeha za općinu Žepče. Općina Žepče je, pored  europskih zemalja, kroz izvoz i/ili uvoz bila 

prisutna i na drugim kontinentima, pa je zabilježen izvoz u zemlje kao što su Australija i 

SAD, a bio je prisutan i uvoz iz zemalja koje nisu sa europskog kontinenta, a to su: Australija, 

Kina, SAD, Hong Kong, Izrael,Indija,Tajvan i dr. 

 

Ova analiza može biti polazište u pogledu pregovaranja sa zemljama izvoznicama ili 

uvoznicama, ili nekim evropskim ili svjetskim projektima gdje će firme iz općine Žepče moći 

sudjelovati, ali i za buduće projekte Općine Žepče i Razvojne agencije Žepče koji bi bili 

fokusirani na podršku izvoznicima.  

 

Izvješće o vanjskotrgovinskoj  razmjeni  za 2017 godinu pripremila je Marijana Tomić.  

 

 
 


